
      [image: Children laugh at a girl.]
    

      [image: Room to Read logo]
    
Charu haz tul hnar

Hnuz nor, thâuk Charu sơưr, nưl puv iz tul hnar tsi thôngx lơưv. 

Charu kư đraor: 
- Nav! Nav ơư! Cur muôx iz tul hnar uô changl lơưv haz cur tưz tsi pâu zaos viv uô changl.

Charu li nav seiz haz heik: 
- Zôx, Charu, iz huôv tưz tsi muôx uô changl! Tangz zaos caox muôx iz tul hnar xangr lur lê xưz.

Charu uô truôs jaos: 
- Iz tul hnar xangr lur ar! Tangz cur tsaoz phưz hnar laok six jông. Cur nzuôr hnar yênhx hnuz. Uô changl nưl tsak xangr lur ax? 

Nav heik kra: 
- Nav tul mêr Charu hmaor nhav. Nưl xangr lur tsi zaos viv caox tsi tsaoz phưz. Lênhx tưs tưz tsuv lur hnar thâuk bâuv caox li shông. Têx tul hnar cao tâu hu uô câul hnar maol. Thâuk ru tul câul hnar maol lơưv, têx tul hnar cưv txưr, truôx chênhr đuô zar tuôx hlao ntơưv luz kraor qơư cao.


      [image: A girl sits alone.]
    
- Ru hnar ar! – Charu cxơưx nzas. - Puôk maoz ax nav? Tul hnar nor laok six jông gâux! Cur tuôr jur tsi tâu tul hnar maol nor ar nav?

Nav heik tru Charu: 
- Nav pâuz zangv cao mak nôngs laok six tâu nyei. Tangz nav phir zar tsi muôx uô changl. Nav tưz tsuv ru hnar maol; txir haz tix lâul tưz xưk lê. Pêz zar môngl njiz ziz xênhz haz caox zar puv nưl tsi zaos nyei xưk lê cao. Ziz xênhz tưz pangz tâu ntâu tul mêr zâu xưk lê caox.

- Ơưx uô lê max! – Charu têz zâu. 

Nưl uô txux tuôv tangr tangz tưz tsênhv muôx njik nyei.

Txir môngl hâur Barun qangr tsêr – Charu li tix lâul haz heik: 
- Huôv nor txir chaox Charu môngl ziz xênhz. Caox puôk xangr đrus môngl ax? 

Barun têz: 
- Cur thaor cxuv, cur môngl tsi tâu viv cur tưz hu fôngx zưl tuôx uô si lơưv. Puôz tưz tuôx xangr txus lơưv lak.

Zaos hlao thâuk cao, Barun chaor fôngx zưl tuôx txus uô si. Roshni chaox đrus hluô đha. Sonam chaox đrus iz luz trôngx cơx. Yuôr Puja haz Narayan chaox đrus iz pênhr ntơưr.

Barun nus fôngx zưl: 
- Cao zaos pênhr ntơưr pêv đangz tsi ax? 

Narayan têz: 
- Tsi zaos, nưl tsi zaos pênhr ntơưr pêv. Cao zaos iz pênhr ntơưr kra uô zangv naox. Năngs hmao cur li nav hluôk hnaor kăngz ntơưv cur tsêr. 

Barun cuz saz thâuk chêv iz săngz săngz.
- Zôx! Nưl zar kra tâu pêz cêr uô zangv naox.

Puji kêr ntơưr seiz đhâu tangl txơưv heik: 
- Hâur nor muôx kra cêr cha chi par, par kăngz haz par thangx. 

Barun txơưv nus:
- Caox puôk xangr tak tsênhz tas pêz zar chi nhaos tâu iz zangv đangz tsi, tâu tsi tâu? 

Narayan txơưv têz hlao: 
- Changl uô tsi tâu ax? Pêz tangz zuôr uô txaox lơưr shik kra haz tsao txâuk txux leov lơưr cxix lal.

- Uô lê mak zuôr chi iz njik par thangx seiz. – Barun thix ziv. 

- Pêz zuôr têx zangv txux leov tưs? – Narayan nus. 

Puji txơưv tuôr pênhr ntơưr sâu têl haz nhênhv đraor:
- Cha uô par thangx, pêz zuôr hmôngr maos, thangx, cuôk mil, bơk mil haz hmôngr tơưs. Txaox kangz, pêz muôz iz huôv shơư đêx haz khơưk shơư nzơưl tru hâur luz kraor tsuk chi par.


      [image: Two boys talk on a bed.]
    
- Zôx tsi! Tangz pêz tsi muôx luz kraor tsuk chi par nhaoz tsêr. – Barun heik. 

Narayan têz: 
- Pêz tưz zuôr tsi txus luz kraor tsuk chi par. Hnuz ntêx, cur li nav hluôk tưz chi par hlao sâu kraor chuz haz nưl puôz tưz laok six kăngz!


      [image: A boy explains how to bake on a stove.]
    
- Tangz pêz uô lê changl nir? – Roshni nus. 

Narayan heik kra: 
- Qir thơưx, caox muôz iz njik suôz jêz tsao tru hâur lâux câuz tuôz haz txơưz lâux câuz tru sâu hluôr tơưl. Txaox kangz puô shơư nzơưl (hmôngr maos, thangx, cuôk mil, bơk mil haz hmôngr tơưs) tru sâu iz luz plaz zâu haz tsao plaz tru hâur lâux câuz. Muôz iz luz plaz bus lâux câuz haz taol 10-15 phênhz, par thangx zar sar.


      [image: Children discuss ingredients.]
    
Iz huôv tưz laov lil txâuk cxuô zangv txux leov tangz Barun nrar tsi tâu hmôngr tơưs hâur tsêr uô maor. 

Nưl nus chaor fôngx zưl: 
- Hmôngr tơưs seiz jông lê changl nir? 

Roshni heik:
- Cao zaos iz zangv hmôngr xêv đơưz.

“Hmôngr tơưs zaos njêr li pêv luz bê hu puôk zaos nir?” Barun xangr uô lê haz thaz iz đar njêr tru hâur.

Iz huôv chaor fôngx zưl uô cê uô par thangx. Roshni juôx hmôngr maol nhôngk. Puji luôv hmôngr, txar yênhx têx kraor zâu haz tsao tru sâu luz plaz. Xâuk kangz, Narayan tsao plaz tuôz jông tru hâur lâux câuz haz zôngv plaz bus sâu.

Iz huôv tưz cuz saz laos taol siv par thangx. Sonam xangr “Par thangx zar sar sei đuô zaos lâux câuz cuz đuô iz njik. Zaos lê mak iz huôv zar tsi tsuv taol ntêr lak.” Viv lê, nưl txơưv chuôz hluôr tơưl chis lux đuô, tangl nưl traor lul đrus chaor fôngx zưl.

Câuv phênhz taov kangz, par thangx lê hăng tsư kăngz lus pur tsêr uô maor. Narayan, Puji, Roshni haz Sonam iz lênhs naox iz câus.

Puv chaor fôngx zưl hnhăng gir, Barun nus: 
- Pêv đangz tsi ax? Mêx tsi nhav ar? 

Chaor fôngx zưl têz: 
- Caox siv seiz max.

Barun tưz graol tsi tâul luz par. Nưl heik: 
- Cur tsi pâuz. Cur tưz thaz njêr huv lak. 

Sonam heik: 
- Haz cur tưz chuôz hluôr tơưl lux đuô cuôk chi sei đuô. 

Nôngs xưk lê, Puji cê luôs cê heik: 
- Cao zaos lik zơưx changl uô par tsak tsuv kâuz haz cuz hnhaz.

Zaos hlao thâuk cao, Barun li nav haz mêr muôv lul tsêr. Cxuô nuv nhaoz tsêr khu hnar tsi jông pêk tsơưs. Charu laok six nyei viv lê tsi khơưk ziz xênhz ru hnar haz nưl tưz laok six txangx muôs.

Nav nus: 
- Iz huôv tưz uô tâu đangz tsi lơưv lak? Hăng đangz tsi tsư kăngz hưngr!
Barun qir têl par tru nav nôngs iz huôv jăngx pêv: “Narayan chaox iz pênhr ntơưr kra uô zangv naox tuôx haz pêz tưz sir jus uô par thangx, tangz…” 

Txaox kangz hlao nưl puôz hnaor iz suôz đraor TRÊR lux!


      [image: A girl holds her mouth in pain.]
    
Charu nhax tsi tâul thâuk puv têx luz par thangx nhaoz sâu trôngx. Nưl txơưv tuôz câus laok six lux luz par thâuk ntêx nôngs tix lâul par tangl jăngx pêv. 

Nưl kư đraor: 
- Nav, cur li hnar! 

Charu hlôngz lơưl thâuk puv nưl tul hnar maol zâu nhaoz sâu xiz têl.

Barun haz chaor fôngx zưl luôs đraor haz heik kra: 
- Pêz uô par thangx tsi txaox lơưr ntơưr kra. Cao zaos lik zơưx viv uô changl par muôx njik tơưr.


      [image: A woman talks with a girl on her lap.]
    
Barun li nav shir phangz lus heik: 
- Laov jêv tas! Ziz xênhz tưz tsês yênhx tênhr tsôngz tưz ru tsi tâu tul hnar cao tru cur tul mêr nxeik tangz têx luz par nor tưz pangz tâu mêr nxeik hâur aoz pêz kêz phênhz!

- Pêz tưz laok six cxơưx viv uô langv phêv par thangx tangz khaov muôx Charu, têx luz par hnuz nor tưz laok six huv cêr. 

Barun heik haz luôs đrus mêr muôv.


      [image: A girl with a missing tooth.]
    
Charu txơưv luôs truô ndâux truôl đrus luz ndâux tsi txâuk hnar.

Toothless Charu (English)

This is the story of a little girl named Charu who is scared of pulling her loose tooth out. Read the story to find out how Charu becomes toothless.

This is a Level 3 book for children who are ready to read on their own.

Pratham Books goes digital to weave a whole new chapter in the realm of multilingual children's stories. Knitting together children, authors, illustrators and publishers. Folding in teachers, and translators. To create a rich fabric of openly licensed multilingual stories for the children of India ­­ and the world. Our unique online platform, StoryWeaver, is a playground where children, parents, teachers and librarians can get creative. Come, start weaving today, and help us get a book in every child's hand!

